
   
 

1. juli 2025 

 

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga 

Naalakkersuisunut apeqquteqaateqarpunga. 

 

Naalakkersuisunut apeqquteqaatit:  

 

1. Maani Nunatsinni tarnip pissusaanik ilisimasalinnik amigaateqarneq qanoq annertutigaa? 

a. Nutartikkanik kisitsisaateqartoqarnerluni, tarnip pissusaanik ilisimasallit qassit pisortat 

peqqinnissaqarfianni sulisuunersut? 

i. Atorfiit qassit inuttaqanngillat? 

b. Tarnip pissusaanik ilisimasalimmit nakorsartinnissamut utaqqisarneq agguaqatigiisillugu 

qanoq sivisutigaa? 

i. Qanoq tulleriiaarisoqartarpa, kina nakorsartinnissamut neqeroorfigineqassasoq? 

 

2. Naalakkersuisut misissorsimavaat nunatsinni tarnip pissusaanik ilisimasalimmik 

pisariaqartitsivinneq qanoq annertutiginersoq? 

a. Ullumikkut? 

b. Ukiuni tulliuttuni? 

 

3. Tarnip pissusaanik ilisimasalinnik amerlanernik pissarsiniarlutik ukiuni kingullerni tallimani 

Naalakkersuisut sunik ersarissunik suliniuteqarsimappat? 

a. Taakku suliniutit qanoq inerneqarsimappat? 

 

4. Suut suliniutit nutaat eqqarsaasersuutigineqarpat tarnip pissusaanik ilisimasalinnik 

suisussarsiornerup sulisooreersullu tigummiinnarnissaannut pitsanngorsaataasussatut? 

 

5. Naalakkersuisut eqqarsaatersuutigisimanerpaat tarnip pissusaanik ilisimasalittut ilinniarnerup 

Ilisimatusarfimmi ingerlanneqarnissaanut suliniuteqarnissaq? 

a. Aappiuppat; pilersaarutit sumut killippat? 

b. Naamiuppat; sooq taamatut suliniuteqartoqanngila? 

 

6. Naalakkersuisut oqaluuserisamut soqutiginaatilinnik allanik paasissutissiisinnaanerlutik? 

(Inatsisartunut ilaasortaq Jørgen Rosbach, Demokraatit) 

 

Tunngavilersuut 

Isertuussaanngilaq maani nunatsinni sumi tamaani tarnip pissusaanik ilisimasalinnik amigaateqartoqarmat. 

Taassuma kinguneraa, inuppassuit – meeqqat inersimasullu – ikiugassaagaluit ikiorneqartannginnerat.  

 

Ilai sivisuumik utaqqisarput – ilai taamaatitsiinnartarput. Tamanna pitsaasuunngilaq. Artorsaartilluni, 

oqaloqatissaqartariaqarpoq. 



   
 

 

Tarnikkut ajornartorsiutit annertusigaluttuinnarsinnaapput, piffissaagallartillugu Isumagineqanngikkunik.  

 

Taamaattumik nuna tamakkerlugu tarnip pissusaanik ilisimasalinnik amerlanerusunik pisariaqartitsivugut. 

Minnerunngitsumillu suliniutinik, ersarissunik erseqqissunillu suliniuteqarnissanik pisariaqartitsivugut, 

ersarissumik takutitsisumik, qanoq ililluta tarnip pissusaanik ilisimasalinnik amigaateqarnitsigut 

Unammillernartitatta aaqqisinnaanissaanut. 

 

Apeqqutima ullut suliffiusut qulit iluanni akineqarnissaat qilanaaraara. 


